
V E N D I M

PËR CAKTIMIN E PARTIVE POLITIKE TË CILAVE U LIND E DREJTA TË PROPOZOJNË ANËTARIN E TRETË DHE TË KATËRT TË GNV-ve, PËR ZGJEDHJET E PJESSHME PËR KRYETAR BASHKIE/KOMUNE, TË DATËS 15.11.2009
Komisioni Qendror i Zgjedhjeve, në mbledhjen e tij të datës 09.11.2009, me pjesëmarrjen e:

Arben

RISTANI-



Kryetar

Dëshira
SUBASHI-



Zëvendëskryetare
Artan

LAZAJ-



Anëtar

Hysen
OSMANAJ-



Anëtar

Vera

SHTJEFNI-



Anëtare
OBJEKT:
Caktimin e partive politike të cilave u lind e drejta të propozojnë anëtarin e tretë dhe të katërt të GNV-ve, për zgjedhjet e pjesshme për Kryetar Bashkie/Komune, të datës 15.11.2009.
BAZA LIGJORE:
Neni 21, pika 1 dhe neni 96 pika 1, të Ligjit nr.10019, datë 29.12.2008 “Kodi Zgjedhor i Republikës së Shqipërisë”,
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike;
V Ë R E N:
Në zgjedhjet e pjesshme për kryetarin e Komunës Otllak, kryetarin e Bashkisë Klos, kryetarin e Komunës Fierzë, kryetarin e Bashkisë Fushë-Arrëz dhe kryetarin e Njesisë Bashkiake nr. 10, Bashkia Tiranë, të datës 15.11.2009, partitë të cilave u ka lindur e drejta të propozojnë anëtar të KZAZ-ve janë: Partia Demokratike, Partia Bashkimi për të Drejtat e Njeriut dhe Lëvizja Socialiste për Integrim. Partia Socialiste, nuk e ka ushtruar të drejtën për të propozuar anëtar të KZAZ-ve brenda afatit ligjor. Për këtë arsye, KQZ-ja referuar nenit 29 pika 5 të Kodit Zgjedhor, më Vendimin Nr. 630, datë 21.10.2009, ka vendosur që ti kalojë Partisë Bashkimi për të Drejtat e Njeriut të drejtën për të propozuar kryetar, zv.kryetar apo sekretar të KZAZ-ve përkatëse. Referuar nenit 96 pika 1 të kodit zgjedhor anëtari i tretë dhe i katërt i grupeve të numërimit zgjidhet midis listës së partive politike të shumicës parlamentare dhe listës së partive të opozitës parlamentare të regjistruara në zgjedhje dhe që kanë fituar jo me pak se dy mandate në zgjedhjet parlamentare pararendëse për Kuvendin e Shqipërisë. Nga lista e partive të shumicës parlamentare është vetëm Partia Lëvizja Socialiste për Integrim që plotëson kriteret e këtij neni dhe rrjedhimisht kjo parti do të propozojë anëtarin e tretë të grupeve të numërimit të votave. Duke qenë se në listën e partive politike të opozitës parlamentare nuk ka parti që të plotësojë kërkesat e nenit 96 pika 1, për analogji të pikës 1, gërma a, të nenit 29, të Kodit Zgjedhor, për arritjen e barazpeshimit politik shumicë-opozitë, e drejta për propozimin e anëtarit të katërt të grupeve të numërimit të votave për zgjedhjet e pjesshme për kryetar bashkie/komune, të datës 15.11.2009, i përket Partisë Bashkimi për të Drejtat e Njeriut.  

PËR KËTO ARSYE:
Bazuar në nenin 21, pika 1 dhe nenin 96 pika 1, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, 

V E N D O S I:
1. Për zgjedhjet e pjesshme të datës 15.11.2009, Partia Lëvizja Socilaiste për Integrim, të propozojë anëtarin e tretë të Grupeve të Numërimit të Votave. 
2. Për zgjedhjet e pjesshme të datës 15.11.2009, Partia Bashkimi për të Drejtat e Njeriut, të propozojë anëtarin e katërt të Grupeve të Numërimit të Votave. 

3. Ky vendim hyn në fuqi menjëherë.

Zëvendëskryetare

Anëtare

